ՏԵՂԵԿԱՆՔ-ՀԻՄՆԱՎՈՐՈՒՄ
«Հայաստանի Հանրապետության կառավարության 2018 թվականի ապրիլի 12-ի N 405-Ն որոշման մեջ փոփոխություններ և լրացում կատարելու մասին» Կառավարության որոշման նախագծի ընդունման
1. Իրավական ակտի ընդունման անհրաժեշտությունը
Որոշման նախագծի ընդունումը պայմանավորված է «Զինվորական ծառայության և զինծառայողի կարգավիճակի մասին» ՀՀ օրենքի 17-րդ հոդվածի 2-րդ մասի պահանջների համաձայն քաղաքացու առողջական վիճակի հետազոտման և բժշկական փորձաքննության գործընթացի պատշաճ իրականացման, հետազոտման և փորձաքննության ուղեգրման կարգերի հստակեցման, հետազոտում և բժշկական փորձաքննություն իրականացնող մարմինների միջև գործառությների տարրանջատման, դրանց գործունեության կարգի հստակեցման ու կանոնակարգման, փորձաքննության եզրակացությունների ձևերը, բժշկական հետազոտությունների ծավալների հստակեցման և բժշկական հաստատությունների ցանկի ընդլայնման, իրականացված ծառայությունների դիմաց փոխհատուցման կարգում տեղ գտած թերացումները վերացնելու և պատշաճ հատուցման կարգ հաստատելու հարաբերությունները կարգավորելու անհրաժեշտությամբ:
2. Ընթացիկ իրավիճակը և խնդիրները
«Զինվորական ծառայության և զինծառայողի կարգավիճակի մասին» ՀՀ օրենքի 17-րդ հոդվածի 2-րդ մասի պահանջների համաձայն՝ քաղաքացու առողջական վիճակի հետազոտման և բժշկական փորձաքննության, հետազոտման և փորձաքննության ուղեգրման կարգերը, հետազոտում և բժշկական փորձաքննություն իրականացնող մարմինները և դրանց գործունեության կարգը, բժշկական հետազոտությունների և բժշկական հաստատությունների ցանկերը, իրականացված ծառայությունների դիմաց փոխհատուցման կարգը, փորձաքննության եզրակացությունների ձևերը սահմանում է Հայաստանի Հանրապետության կառավարությունը: Նշված հարաբերությունները նախկինում կարգավորվել են «Քաղաքացու առողջական վիճակի հետազոտման և բժշկական փորձաքննության, հետազոտման և փորձաքննության ուղեգրման կարգերը, հետազոտում և բժշկական փորձաքննություն իրականացնող մարմինները և դրանց գործունեության կարգը, փորձաքննության եզրակացությունների ձևերը, բժշկական հետազոտությունների և բժշկական հաստատությունների ցանկերը, իրականացված ծառայությունների դիմաց փոխհատուցման կարգը սահմանելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» ՀՀ կառավարության 2018 թվականի ապրիլի 12-ի N 405-Ն որոշմամբ, որի կիրառման ընթացքում առաջանում էին մի շարք խնդիրներ և թերացումներ:
3. Տվյալ բնագավառում իրականացվող քաղաքականությունը
Բնագավառում իրականացվող քաղաքականությունն ուղղված է ապահովելու քաղաքացու առողջական վիճակի հետազոտման և բժշկական փորձաքննության, հետազոտման և փորձաքննության ուղեգրման գործընթացների, հետազոտում և բժշկական փորձաքննություն իրականացնող մարմինների և դրանց գործունեության կարգերի, փորձաքննության եզրակացությունների ձևեր սահմանման, բժշկական հետազոտությունների և բժշկական հաստատությունների ցանկերը հստակեցնելու, իրականացված ծառայությունների դիմաց փոխհատուցման գործընթացի ամբողջականությունն ու արդյունավետությունը:
4. Կարգավորման նպատակը և բնույթը
Որոշման նախագծի համաձայն քաղաքացիների առողջական վիճակի հետազոտման և բժշկական փորձաքննության գործընթացի պատշաճ իրականացումը, հետազոտման և փորձաքննության ուղեգրման կարգերի հստակեցումը, հետազոտում և բժշկական փորձաքննություն իրականացնող մարմինների միջև գործառությների տարրանջատումը, դրանց գործունեության կարգի հստակեցումը ու կանոնակարգումը, փորձաքննության եզրակացությունների ձևերը, բժշկական հետազոտությունների ծավալների հստակեցումը և բժշկական հաստատությունների աշխատանքների արդյունավետ կազմակերպման նպատակով ցանկի ընդլայնումը, իրականացված ծառայությունների դիմաց փոխհատուցման կարգում տեղ գտած թերացումները վերացնելը և պատշաճ հատուցման կարգ հաստատելը:
5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ պաշտպանության նախարարության կողմից: Նախագծի մշակմանը մասնակցել են ՀՀ առողջապահության նախարարության և առողջապահության համակարգի գլխավոր և առաջատար մասնագետներ, նախագծի վերջնական մշակումն իրականացվել է առողջապահության բնագավառի մասնագիտացված կառույցների հետ համաձայնեցված:

6. Ակնկալվող արդյունքը


Որոշման նախագծի ընդունմամբ կապահովվի «Զինվորական ծառայության և զինծառայողի կարգավիճակի մասին» ՀՀ օրենքի 17-րդ հոդվածի 2-րդ մասի պահանջների համաձայն՝ քաղաքացու առողջական առողջական վիճակի հետազոտման և բժշկական փորձաքննության գործընթացի պատշաճ իրականացումը, հետազոտման և փորձաքննության ուղեգրման կարգերի հստակեցումը, հետազոտում և բժշկական փորձաքննություն իրականացնող մարմինների միջև գործառությների տարրանջատումը, դրանց գործունեության կարգի հստակեցումը ու կանոնակարգումը, փորձաքննության եզրակացությունների ձևերը, բժշկական հետազոտությունների ծավալների հստակեցումը և բժշկական հաստատությունների աշխատանքների արդյունավետ կազմակերպման նպատակով դրանց ցանկի ընդլայնումը, իրականացված ծառայությունների դիմաց փոխհատուցման կարգում տեղ գտած թերացումները վերացնելը և պատշաճ հատուցման կարգ հաստատելը, փորձաքննության կարգի նվազ խոցելիության և հանրային թափանցիկության ապահովումը, կբացառվեն ոչ հստակ բնութագրող, հակասական, վերացական պարզաբանումները, կնվազեցվեն կոռուպցիոն ռիսկերը:

ՏԵՂԵԿԱՆՔ
«Հայաստանի Հանրապետության կառավարության 2018 թվականի ապրիլի 12-ի N 405-Ն որոշման մեջ փոփոխություններ և լրացում կատարելու մասին» Կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ

​​Որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
ՏԵՂԵԿԱՆՔ
«Հայաստանի Հանրապետության կառավարության 2018 թվականի ապրիլի 12-ի N 405-Ն որոշման մեջ փոփոխություններ և լրացում կատարելու մասին» Կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ

Նախագծի 1-ին կետի 3-րդ ենթակետի համաձայն նախատեսվում է որոշման 3-րդ հավելվածի 3-րդ կետում բժշկական հանձնաժողովների մասնագետների 8-ամսյա վարձատրությունը փոխարինել 11-ամսյա վարձատրությամբ, քանի որ փաստացի այդ մասնագետները, բացի տարեկան արձակուրդի ժամանակահատվածից, տարվա ընթացքում անընդմեջ իրականացնում են սահմանված գործառույթները: Քանի որ վարձատրությունն իրականացվում է ՀՀ առողջապահության նախարարի հրամանով սահմանված կարգով և չափերով, լրացուցիչ ծախսերի վերաբերյալ տեղեկատվությունը կարող է տրվել ՀՀ առողջապահության նախարարության կողմից:

ՏԵՂԵԿԱՆՔ
«Հայաստանի Հանրապետության կառավարության 2018 թվականի ապրիլի 12-ի N 405-Ն որոշման մեջ փոփոխություններ և լրացում կատարելու մասին» Կառավարության որոշման նախագիծը հանրային քննարկման ներկայացնելու վերաբերյալ
Որոշման նախագիծը տեղադրվել է իրավական ակտերի նախագծերի հանրային քննարկման համար նախատեսված միասնական կայքում:
